
به‌هزاد محه‌مه‌د طاهر ره‌مه‌زان
قۆتابیێ ماسته‌رێ / پشكا مێژوو / زانكۆیا زاخۆ

 ياسين ئه‌لعومه‌ری كییه‌؟
ناڤێ ئەوى یاســـین کـــورێ خەیروللاهـ کـــورێ مه‌حموود 

کورێ شـــێخ مووســـا یـــە، ژ بنەمـــالا عومەریێـــن مووســـلە)١(، ل 

ســـالا ١٧٤٤ ل مووســـلێ ژ دایـــک بوویە، ژ خێزانـــەکا بەرنیاس یا 

رەوشـــەنبیر و خواندەڤانـــە، بابـــێ ئەوى ژ زانایێن ســـەردەمێ خۆ 

دهاتـــە هژمارتـــن و برایێ ئەوى محەمەد ئەمیـــن ژ مەزنە زانایێن 

ســـەردەمێ خۆ دهاتە نیاسن)٢(، ل ســـالا ١٨٢٠ ل مووسل مریە)٣(، 

ئەو ل ســـەردەمەکێ ژیایە بنەمالا عومەرییان و جەلیلییان  ببوونە 

هەڤپەیمان)٤( دەستهەلاتدارێن مووسل بوون، لەورا ئەوى بەخت د 

ئەوێ چەندێدا هەبوو کو پاشـــایێن جەلیلییان گرنگى ب نڤیسینا 

مێژوویـــێ و پەرتووکێن مێژوویى د دا، نەخاســـمە ئەوێن ئاماژە ب 

بەرزڕاگرتنـــا ئەوان دکرن داکو بشـــێن پتر ســـەپاندن و رەوایەتییا 

دەســـتهەلاتا خۆ مسوگەربکەن. دئەڤێ ڕەوشـــێدا ئه‌لعومه‌رى شیا 

ژمارەیـــەکا نـــە کێـــم ژ پەرتووکێـــن مێژوویى ب شـــێوازێ ڤەگێران 

ژ ڕوودانێـــن جـــودا جـــودا بنڤیســـیت کـــو ژمارەیـــا ئـــەوان پتر ژ 

٢٠ پەرتـــووکان دەربازبـــوو زێدەبارى کومـــەکا هۆزانان)٥(.

ئه‌لعومـــه‌رى د نڤیســـینا مێژوویێ دا شـــێوازێ )حولیات-

ســـالژمێر( پەیرەودکـــر ئانکو ب شـــێوازێ زنجیرەیی یـــا روودانێن 

ســـالێ، ئـــەوێ  بـــو نڤیســـینا دیروكێ ئه‌وى پشـــت بەســـتن ل 

ســـەر ژێدەرێـــن بـــەری خۆ دکـــر و ئـــەو روودانێـــن ب چاڤى خۆ 

دیتـــى د چارچووڤەیەیێ باژێرێ مووســـل دا چونکە ئەو د هەموو 

ژیانـــا خۆ دا بـــۆ جارەکـــێ ژى ژ باژێرێ مووســـل دەرنەکەفت بوو 

وەك ئـــەو ب خـــۆ دبێژیـــت: ئـــەز د گەنجاتییـــا خـــۆ دا قەت ژ 

باژێـــرێ خۆ نەدەرکەفتیمە و ژ شـــوورهێن وێ ب فەرســـەخەکێ 

ژى دوورنەکەفتیمـــە پـــا دێ چـــاوا نوکـــە شـــێم پشـــتى ئـــەز 

بێهیـــز و لاواز بوویـــم...«)٦(، هەروەهـــا ئەوى مفا ژ دەنگوباســـێن 

رێڤینـــگ و بازرگانـــان وەردگـــرت، زێدەبارى ئـــەو پێزانێن د کوچکا 

پاشـــایدا دەســـت دکەفتـــن ژ نامـــە و پەرتـــووك و بەلگەنامەیێن 

دکەڤتنـــە بەردەســـتێ ئـــەوى دەمـــێ د خزمەتـــا والیێ مووســـل 

ســـه‌عدوللاهـ بەگـــێ جەلیلـــى دا کاردکـــر )١٧٥٤-١٨١٢(. دیـــارە 

ئه‌لعومـــه‌رى ژیـــارا خـــۆ  ب نڤیســـینا پەرتووکێـــن مێـــژووى و 

پەسنداینا پاشـــایان بریە ســـەرى، ئەوێن ب دیارى پێکێشى پاشا 

و میـــر و قـــازى و ماقوول و مەزنە بەرپرســـان دکـــرن، ب ئارمانجا 

وەرگرتنـــا خەلاتـــان، هـــەر ژ بـــەر ئەڤـــێ چەنـــدێ ئه‌لعومه‌رى ب 

مێژوونڤیســـێ کوچـــکا جەلیلییـــان دهێتە هژمارتـــن)٧(. بەلگە ژى 

ل ســـەر ئەڤـــێ ڤێ چەنـــدێ  پەرتـــووکا )منهج الثقـــاة فی تاریخ 

القضاة ١٨٠٧( ب دیارى پێشکێشـــى قازیێ مووســـل عەبدوللاهـ 

ئەفەنـــدى کـــورێ خەلیلـــێ بەصیرى کربـــوو، و )قـــرة العین في 

تراجم الحســـن والحســـین ١٨١٠( پێشکێشـــى حەسەن پاشایێ 

جەلیلـــى کربـــوو)٨(، و )غایـــة البیان فـــي مناقب ســـلیمان ١٨١٠( 

پێشکێشـــى ســـلیمان پاشـــاى کریـــە)٩(، و )غرائـــب الأثـــر فـــی 

حـــوادث ربع القرن ثالث عشـــر١٨١٢(  پێشکێشـــى ســـه‌عدللاهـ 

پاشـــا کـــورێ حـــاج حســـێنى جەلیلـــى کربـــوو )١٨١١-٨١٣(، و 

)الســـیف المهنـــد فیمن اســـمه أحمـــد( پێشکێشـــى ئەحمەد 

بـــەگ کورێ ســـلێمان پاشـــایێ جەلیلـــى )١٨١٣-١٨١٦( کربوو كو 

هـــەر کەســـەکێ ناڤـــى ئـــەوى ئەحمد بەحســـێ کریـــە)١٠(.

یاسین ئه‌لعومه‌رى و میرگەها بەهدینان
دناڤبه‌را راستگویی و بێ به‌ختیێدا

وەك ئامـــاژە پـــێ هاتیـــە دان ژ بەرکـــو مێژوونڤیســـەکێ 

دەســـتهەلاتا جەلیلییـــان بـــوو، ئـــەوى  ئەڤ چەنـــدە ب دەرفەت 

دیتیـــە کـــو ڕەخنە و ســـڤکاتیێ ب ئـــەوان هێزان بکـــەت ئەوێن 

هەڤڕکێـــن جەلیلییان، نەخاســـمە میرگەها بەهدینـــان)١١(، چونکە 

میرگەهـــا بەهدینـــان ژى ژ ئـــەوان هێزێـــن هەڤـــڕك بـــوو دگەل 

جەلیلییـــان لـــەورا ئەڤى نە بتنێ ل دژى میرێـــن بەهدینان بەلکو 

ل دژى باژێرێـــن ســـەر ب میرگەهـــێ و ئاکنجیێـــن گونـــدان ژى 

نڤیســـى، داکـــو خۆ پـــێ نزیکى بنەمـــالا ناڤبرى بکـــەت)١٢(.

 سڤکاتیپێکرن ب میرێن میرگەهێ :
هه‌روه‌ك مه‌ گــــۆتی ئه‌لعومـــه‌رى مێژوونڤیس و به‌رده‌ڤكێ 

ده‌ســـتهه‌لاتا جه‌لیلیان بوو و ژبه‌ركو ئـــه‌و د هه‌ڤڕكییه‌كا دومدرێژدا 

ل گـــەل میرگه‌هـــا به‌هدینـــان بـــوون لـــه‌وڕا ئه‌لعومـــه‌رى گه‌له‌ك 

گۆتـــن و ڤه‌گێڕانێـــن نه‌لجهـــدا ده‌ربـــاره‌ى میرگه‌هـــا به‌هدینان د 

په‌رتووكێن خوه‌دا به‌حس كرینه‌. یاســـین ئه‌لعومـــه‌رى د پەرتووکا 

)غایـــة المـــرام( دا دبێژیت: » ل ســـالا ١٦٣٨ دەمێ ســـولتان 

مـــوراد ژ بۆ ڤەکرنا بەغداد گەهشـــتیە نوســـەبینێ هەموو 

وەزیـــر و میر چوونە چاڤپێکەڤتنا ئـــەوى ئێك ژ وان میرێ 

ئامێدیێ قوباد پاشـــا بوو ب لەشـــکەرێ خۆڤە و ل ســـەر 

هەســـپان ب ڕێڤـــە تەبلێن خۆ لێدان، دەمێ گەهشـــتینە 

نزیـــک ســـولتانى پرســـیارا ئەوان کـــر ئەڤە کینـــە؟ ئەوان 

ژى گۆتـــێ: ئەڤە کۆمەکا کوردانە، پاشـــى ســـولتانى گۆت:  

بێژنـــێ بـــا بهێن و بـــێ عەقلییا وان بـــۆ وان رابگەهینن، 

پاشـــى میـــرەك ژ میرێن دەولەتا ئوســـمانى گۆتـــە ئەوان 

ژ هەســـپێن خـــۆ وەرنە خـــوارێ و تەبلان رابوەســـتینن و 

نیشـــا ئـــەوان دا کا دێ چـــاوا چنە دەف ســـولتانى! قوباد 

پاشـــا هاتـــە خـــوار و هێدى هێـــدى  ب ئـــەرد ماچیکرنێ 

ب ڕێڤـــە چوو هەتا گەهشـــتیە جهێ راوەســـتیانا جەنابێ 

ســـولتانى، دەمێ کـــوردان دیتى میر قوبـــادى وەکر گەلەک 

تـــۆرە بـــوون و گۆتن مە هزردکر چ میر و ســـولتان و وەزیر 

ناگەهنە میرێ مە، پاشـــى ســـولتان مـــورادى ئەو کرە میر 

ل ســـەر وەلاتـــێ ئـــەوى و ئەو بخـــۆ پشتاوپشـــت بڕێڤە 

دبـــەن هەتا ئەڤى ســـەردەمى)١٣(«.

لـــێ ئـــەڤ چیرۆکـــە د پەرتووکـــەکا دى یا ئـــەوى دا بڤى 

شـــێوەی هاتیـــە: » ...تەبـــان ڕابوەســـتینن و ب حورمـــەت 

وەرنـــە خـــوارێ و ب ڕێزگرتـــن خزمەتێ بکـــەن و ئەوژى ژ 

هەســـپێ خۆ هاتە خوارێ و ب ڕێزگرتن بەرەڤ ســـولتانى 

چوو و ســـولتانى تەماشـــەى ئەوى دکر و پرســـیار کر ئەڤە 

کیـــە؟ گۆتنێ ئەڤـــە میرەکێ کوردانە خودانـــێ ئامێدیێ یە 

و  ئـــەو ژ دووندەها عەبباســـییانە،  قوبـــاد چوو د خێڤەتا 

ســـولتانى ڤـــە و بلـــەز فەرمانا دانـــا پاشـــایەتییا ئامێدیێ 

پێکێشـــى ئەوى کـــر، لێ لایەنگرێن ئەوى یێـــن کورد ژ بەر 

نەزانینـــا خـــۆ دەمێ دیتى میرێ ئـــەوان ب تورە و ئەدەب 

و ب ڕاوەســـتاندنا لێدانـــا تەبـــان ژ هەســـپێ خـــۆ هاتیە 

خـــوار و خۆ بۆ ســـولتانى چەماندى گوتنـــە ئێکودوو هەتا 

نهـــا مە وەســـان هزردکر کـــەس ژ میرێ مـــە مەزنتر نینە 

چ جـــار مـــە هزرنەکریـــە میرێ مـــە دێ خۆ بۆ کەســـەکى 

چەمینیـــت، و ئەڤە بۆ ســـولتانى هاتە ڤەگێران ســـولتانى 

گوتـــێ بهێلـــن مایێ خـــۆ د نەزانیـــن و حەماقەتـــا ئەوان 

نەکـــەن ئەو کەرێـــن چیايانە)١٤(«!.

هەمـان چیـرۆك د زبـدة الآثـار دا : » ل سـالا ١٦٣٧دەمێ 

بـەرەڤ  و  ڤەگەڕیایـى  ڕەوانـێ  بـۆ گرتنـا  ژ  مـوراد  سـولتان 

میـر  بـووى  مووسـل  نزیکـى  دەمـێ  و  هاتـى  مووسـلڤە 

قوبـاد بەگـى ب تەبـل لێدانـێ و یاریکرنـا ل سـەر هەسـپان 

گەهشـتیە جهێ سـولتانى و پێشەوازییا ئەوى کر، سولتانى 

ژى  پرسـیارا ئـەوان کـر ئەڤـە کینـە؟ گۆتنـێ ئەڤـە کوردێـن 

ئاکنجیێـن چیایانـە پاشـى سـولتان مـورادى گوتـێ ئـەوان 

بهێلن مایێ خۆ تێنەکەن ئەڤە جیهانەکاغەریبن)١٥(«!.

ئەگـــەر ب هـــوورى بهێتە تەماشـــەکرن ئـــەڤ ڕوودانە ب 

ســـێ شـــێوازێن جودا هاتیە ڤەگێران هەر جارەکێ ب شـــێوازەکێ 

کوردێـــن بەهدینـــان ب نـــەزان ل قەلـــەم داینـــە، پاشـــان د دوو 

بەروارێـــن جیـــاوازدا ئامـــاژە ب ئەڤـــێ ڕوودانێ دکـــەت جارەکێ ل 

ســـالا ١٦٣٧ و جارەکێ ل ســـالا ١٦٣٨، یا ژ ئەڤێ کومباختر ئەوە 

ل ژێـــدەرێ ئێکێـــدا ڤەکرنا بەغـــداد هاتیە و ژێـــدەرێ دووماهیێ 

ڤەکرنـــا ڕەوانێ هاتیـــە، ژلایەکێ دیڤە جارا ئێکـــێ ڕوودان ل نزیك 

نوســـەیبینێ پەیدابوویـــە جارا دووڤدا ل نزیکى مووســـل.

یـــا زانا ســـەفەرا ڕەوانێ ل ســـالا ١٦٣٥ بوویـــە و د ڤەگەرا 

خۆ دا ســـولتان موراد بەرەڤ ناوچەیێن مووســـل و نوسەیبێنێڤە 

نەهاتیـــە بەلكو پشـــتى ڤەكرنا ڕەوانـــێ بەرەڤ تەبریـــزێ ڤە چوو 

و ١١ ئەیلولـــێ ١٦٣٥ هێزێن ئوســـمانى چوونە نـــاڤ باژیرى دا، 

پاشـــان د ڤەگەرێ دا كەڤتە، ناڤ دەشـــتا خاوەســـور )گورپینار یا 

نوكـــە( ژ وێـــرێ و بـــەرەڤ ئەلباكێ و پاشـــى بـــەرەڤ وانێ و ٢٦ 

تەباخـــێ ١٦٣٥ میرێـــن كوردان یێن ســـەر ب ویلایەتـــا ناڤبرى 

پێشـــەوازییا ئـــەوى كـــرن. لێ ســـەبارەت هـــەوا بەغـــدا ئەوا ل 

بوهـــارا ١٦٣٨ هاتیە كرن، ســـولتان مـــورادى دماوەیێ بەرهەڤیێن 

هـــەوا ناڤبرى فەرمـــان بۆ هەموو میرێـــن كـــوردان هنارتبوون كو 

لەشـــكەرێ خۆ ئامادە بكەن ژ بۆ هەوا ناڤبرى)١٦(، لەورا نەنیاســـینا 

میرێـــن كـــوردان ژ لایێ هەر ســـولتانەكێ ئوســـمانى بیـــت نە یا 

بەرعەقلـــە چونكـــە بـــەردەوام نامەگوهورین دگەل ئێـــك هەبوون، 

دیســـان ئەو هەوێن ســـولتانى ســـەركردایەتییا وان دكـــر كۆمەكا 

وەقائع نڤیســـان، ڕۆژنامەچییان، نڤیســـەرێن جـــودا جودا ل گەل 

هەبوون هەموو ئـــەو ڕوودان ب هوورى دهاتنە توماركرن.

تشـــتێ هـــەرە گرنگ ئـــەوە ئەڤـــێ ڕوودانـــێ هیچ 

ناهێتـــە  نینـــە و ب هیـــچ شـــێوەیەكێ  بـــۆ  ڕاســـتیەك 

ســـەلماندن كـــو دڤـــى دەمیدا كەســـەكى ب ناڤـــێ قوباد 

یان كەیقوباد دەســـتهەلات ل میرگەهـــا بەهدینان كربیت 

یان میـــرێ بەهدینـــان پشـــكدارى د هەوا ســـەر بەغداد 

دا كربیـــت، بەلكـــو ئەبو ســـەعیدێ )ســـەعیدخان( كورێ 

ســـەیدخان میر بـــوو ل گـــۆر بەلگەنامەیەكێ كـــو مێژوویا 

ئـــەوێ  ٣٠ ئەیلـــولا ١٦٣٦)١٧(، و ژ ئەگەرێ نە پشـــكداریكرنا 

ئـــەوى د هەوا بەغـــداد دا ئەو هاتبوو ســـزادان!)١٨(. 

كەواتـــە مەرەم ژ ڤـــێ ڕوودانێ شـــكاندنا میرێن بەهدینان 

بوویە و تشـــتێ ئەڤـــێ چەندێ پشتراســـتڕ دكەت ئـــەوە كو ئەڤ 

ڕوودانـــە نەبـــوو ڤەگێرانـــەكا ئاســـایی بەلكـــو دەســـتهەلاتدارێن 

دنـــاڤ  كـــو  زانیـــن  دەرەفـــەت  ب  ئوســـمانى  یێـــن  مووســـلى 

بەلگەنامەیێـــن خـــۆ ژى دا وەربپێچن، دیارە پشـــكەكا بەرفرەهـ ژ 

ســـالنامەیێن مووســـل ژ بـــۆ پێزانینێن مێژوویا ویلایەتا مووســـل 

هاتبوونـــە تەرخانكرن، یا ســـەیر ئەوە پڕانییا لایەنێن شارســـتانى 

مێژوویا مووســـل بەحســـكرینە، لـــێ بتنێ ژ بۆ شـــكاندن و لێدانا 

مێژوویـــا میرگەهـــا بەهدینان ئامـــاژە ب ئەڤێ ڕوودانا ســـەرى یا 

بێ بنەما و چێكرى كریە)١٩(، هەر دیســـان بەحســـێ شكەســـتن و 

ژ ناڤچوونـــا میرگەهـــا بەهدینان ل ســـالا ١٨٤٢دكەت!)٢٠(.

د پەرتـــووكا )روضة الأخبار فی ذكر أفراد الأخیار( دا ئاماژە 

ب بەهرامـــى كریە كـــو مرۆڤەكێ قەلس و ڕەزیل بـــوو، هەرچەندە 

نڤیســـەرێ ئەڤێ پەرتووكـــێ نەدیارە لێ گۆمـــان تێدانینە ئەڤە ژى 

ژ پەرتووكێـــن یاســـین ئه‌لعومه‌رییـــە و شـــێوازێ نڤیســـینا ئەوى 

یە، و د.عماد عەبدولســـەلام 

رەئـــووف ژى ئەڤـــێ چەندێ 

هـــەر  ب  دكـــەت،  دووپـــات 

ئاوایەكـــى بیت تێـــدا هاتیە 

: بەهـــرام پاشـــاى هنـــدەك 

ل  بێســـەروبەر  كەلوپەلێـــن 

گـــەل زەلامەكـــێ ئامێدیـــێ 

بۆ موفتیێ مووســـل عەلـــى ئەفندیێ ئه‌لعومـــه‌رى)٢١( هنارتن كو 

هەڤالـــێ ئەوی یێ ئێكێ بـــوو ئەوى ژى دهەمبـــەر دا كەڤرەكێ 

گێچـــێ بۆ هنـــارت، دەمێ ئەو زەلام گەهشـــتیە لایـــێ بەهرامى 

پرســـیار ژێ كر تـــە ئەڤە ژ كیڤـــە هینایە؟ گوتێ من ژ مووســـل 

هینایـــە، عەلى ئەفنـــدى بۆ تـــە هنارتیە، بەهرامـــى ژ گەمژەییا 

خۆ كـــرە كەنـــى!، چونكە وەك دهێتـــە گۆتن بەهرام كەســـەكێ 

چـــرووك بوو گەلەك حـــەز ژ پارەى دكر، دەرهەمـــەك ژى نە ددا 

.)٢٢ كەسى)

لێ بەلێ ئەڤ چیرۆكە بەروڤاژى گۆتنا یاســـین ئه‌لعومه‌رى 

ب خۆیە دەمێ دبێژیت : »بەهرام پاشا زەلامەكێ هۆشمەند و 

مەرد و خودان رەوشـــت و سیاسەتەكا چاك بوو)٢٣(«.

“ئەو هەوێن ســـولتانى ســـەركردایەتییا 
ئـــەوان دكر كۆمـــەكا وەقائع نڤیســـان، 
ڕۆژنامەچییان، نڤیســـەرێن جودا جودا 
ل گـــەل هەبـــوون هەموو ئـــەو ڕوودان 

توماركرن” دهاتنـــە  هوورى  ب 



33رووگەهـ  ژمارە ١٥  تەباخا ٢٠٢٢

ل دوور میـــرێ ئاكـــرێ دبێژیـــت: » ل ١٨٠٣ مورادخـــان 

میـــرێ ئاكـــرێ بـــوو، گەلـــەك یـــێ چـــرووك و ڕەزیل بـــوو، من 

پەرتووكـــەك ب ناڤـــێ )بحـــر انســـاب( هەبوو وەســـان ڕێکەفت 

هەڤالەكـــێ من ســـەرەدانا ئاكـــرێ بكەت هەڤالێن من پشـــنیار 

كـــرن كو ئـــەز ئەڤێ پەرتووكێ بناڤێ مرادخانى دروســـت بكەم و 

ئـــەوى هەڤالێ من دوســـتایەتى ل گەل میـــرێ ناڤبرى هەبوو، 

من ژى پێشـــنیارا ئـــەوان قەبوول كر و ئـــەو پەرتووكە ب دیارى 

پێشكێشـــى ئەوى كـــر و ئـــەوى قەبوولكر، پشـــتى چەند ڕۆژان 

ئـــەڤ پەرتووكـــە هنارتـــە لایێ میرێ شووشـــێ، دەمـــێ هەڤالێ 

مـــە خۆ بەرهەڤكرى كو ژ ئاكرێ بۆ مووســـل ڤەگەڕیت پرســـیارا 

نرخـــێ پەرتووكـــێ ژ مورادخانـــى كر ئەوى گوتێ : ئـــەز دێ ئەڤێ 

پەرتووكـــێ ب بـــێ بەرامبەر هژمێرم« شـــیعر:

وان احــمــق خــلـق لـلاهـ كـلــهـم
من كان للفضل بالتعلیم مشتغلا
لــلاهــ صـاغـهـم حـمـقـا وكـونـهـم
بـلوى وأوجدهم دون الورى سفلا

“پاشـــى ئەو پەرتـــووك ژ شووشـــێ هینا و دا 
دەســـتێ هەڤالێ مە و ڤەگەڕییا مووســـل)٢٤(”.

ئەگـــەر ئەڤ ڤەگێرانە ڕاســـت بیت، مافـــێ ئه‌لعومه‌رى بوو 

وەك مێژوونڤیـــس ئەڤـــێ ڕوودانـــێ وەك خۆ تۆماركـــەت، لێ ئەو 

بخـــۆ ڕاســـتیەكێ بۆ مە ددەتـــە دیاركرن ئەوژى ئـــەوە ئه‌لعومه‌رى 

بخـــۆ كەســـەكێ ڕەزیـــل و چـــرووك بـــوو، چونكە چاڤـــێ ئەوى ل 

بوهایـــێ وێ پەرتووكـــێ یە ئـــەوا دێ ب دیارى دەتـــە میرى وەك 

ئـــەو بخـــۆ ڤەدگەرینیت، ڕاســـتە د ئـــەوى ســـەردەمى دا دیاردەیا 

پێشکێشـــکرنا پەرتـــووكان بۆ دەســـتهەلاتداران هەمبـــەر وەرگرتنا 

خەلاتەكـــێ كارەكێ سرۆشـــتى بوو، لـــێ ئەڤی كارى بـــازار تێدا نە 

دهاتـــە كرن چونكە وەك نەریتەكى میرى یان دەســـتهەلاتدارى چ 

خـــەلات هەمبەر نە دابان، نڤیســـەرێ پەرتووكـــێ ژى پەرتووكا خۆ 

نە ڤەدگەراند، پاشـــان دەســـت د دەتـــە بێ ڕێزى و ســـڤكاتیكرنا 

میـــرێ ئاكرێ ئەڤەژى دوورە ژ ڕەوشـــتێ مێژوونڤیســـان.

ل ســـالا ١٨١٠ دەمێ مەحموود پاشا بوویە والیێ مووسلێ 

میرێ شـــێخان حەســـەن بەگ داخـــوازا لێبوورینـــێ ژوالى كر ژبەر 

كارێـــن برایـــێ ئـــەوى عەبدى بـــەگ ئـــەوی ژى لێبوورینـــا ئەوى 

قەبولكـــر و د هەمبـــەر دا فەرمان ل ئەوی كر كو شـــەڕێ برایێ خۆ 

بكەت، ئەوی ژى برایێ خۆ دەرئێخســـت و چوو چیایێ شـــنگالێ، 

میـــرێ بەهدینان زوبەیر پاشـــا چونكە كەرب ژبنەمـــالا جەلیلیان 

ڤەدبـــوون و خزمەتـــا والیێ بەغـــدا دكر، لەورا عەبـــدى بەگ هینا 

لایێ خۆ چونكى هند دوژمنـــكارى و كەرب وكین بەرامبەر خەلكێ 

مووســـل و میرێـــن ئـــەوێ هەبـــوو، و ب ئەڤى شـــێوەیێ خوارێ 

زوبەیـــر پاشـــا ب  نەزان ددەتە نیاســـین دەمێ پشـــتەڤانیا والیێ 

بەغـــدا دكەت دژى ئەحمەد پاشـــا كـــورێ بەكر ئەفەندى. 

أشــد مــن الــمــوت الـزؤام حـرارة
وأصیب من قید الهوان وحبســـه
مـعـاشـرة الأنـسـان مـن لا یـطـیقە
وحبس الفتى مع غیر أبناء جنسە

دبێژن : »هەموو نەخوشـــییان دەرمانـــێ خۆ هەیە بتنێ 

گەمژەیـــی نەبیت« هەروەها » شـــڤانێ بەرخـــان د گەمژەییا خۆ 

دا دمریـــت، جالینـــوس د نوژدارییـــا خـــۆ دا دمریت!...هتـــد«. 

دووڤدا بەحســـێ ســـینان كـــورێ ســـەلمان محەمەد ڕاشـــددین 

خودانـــێ كەلهێن ئیســـماعیلیە كو یێن ده‌ســـته‌كا ئیســـماعیلیان 

بـــوون دكـــەت و دبێژیـــت: ئەڤ میرێـــن ئامێدیـــێ ب عەقلى نە 

كـــو ب ئایينـــى خۆ نزیكى ســـینانى دكەن، و ب عەقلەكێ ســـڤك 

و گەمژانـــە و ل دەف كەســـێن زانا و هوشـــمەند خویـــا بوویە كو 

نەزانیـــن و گەمژەیی ل چیایان ڕوونشـــتیە و كارێن وەســـان كرێت 

ژ هنـــدەك ژوان خویابووینـــە مرۆڤـــێ تێگەهشـــتى هـــەر نەڤێت 

گوهــــ لـــێ ببیت. و دبێـــژن زەلامەكێ بێ ڕەوشـــت  دنـــاڤ واندا 

دەركەفتیـــە بانگەوازییـــا ســـەییداتیێ دكـــەت، ڤەخوارنـــا مەیێ و 

هەمـــوو سەرخوشـــكەران بـــۆ وان حەلالكرنـــە هەتا بەدڕەوشـــتى 

و خوارنـــا مالـــێ خەلكـــى و ریبـــا ژى حەلالكرينە. پاشـــان چەند 

گۆتنـــەك و هۆزانـــان ل دوور هه‌بله‌یـــی و گەمژەییـــێ ئاراســـتەى 

خەلكـــێ بەهدینـــان دكـــەت)٢٥(. د خواندنا تێكســـتێ دا دیاردبیت 

كـــو ئه‌لعومـــه‌رى ژى خۆ ژ ئەوان كەســـێن تێگەهشـــتى و خودان 

مەعریفـــەت ل قەلەم دایە، و ئەوژى ژوان  »زانا و هۆشـــمەندایە« 

یێن كو هەلســـەنگاندنا مێشـــكێ كـــوردان دكەت.

دا  ئەڤـــان گوتنـــان  بەرســـڤا  د  دەمەلووجـــى  صەدیـــق 

دبێژیـــت: »ئـــەوى ژ بـــۆ چەنـــد دەســـتكەڤتەكێن گەلـــەك كێم 

خامەیـــێ خۆ ژ بـــۆ پیرۆزراگرتنا كارێـــن جەلیلییـــان هەلگرتبوو 

ئـــەوى ئـــەڤ گۆتنە ل بنـــێ پێ خـــۆ چێكرینە داكو ســـەردارێن 

خـــۆ رازى بكەت، و بـــەس خودا دزانیت چەند كـــەرب و نەڤیان 

د دلێ ســـەردارێن ئەویـــدا دەردەكەڤت....نەزانینا ئەڤى زەلامى 

دەربـــارەى مێژوویـــێ وەلێكریـــە ب ئەڤـــان كێـــم و كێماســـیانە 

بهاڤێژیتە كوردان و ســـڤكاتیێ ب عەقلێ ئەوان بكەت« پاشـــان 

د بەرســـڤا گۆتنا وى )هەردەمێ تە دیت كەســـەك ژ كوردان بوویە 

میـــر دێ ڕۆژا دووماهیـــێ هەلێت( دەمەلووجـــى دبێژیت: »كورد 

هـــەر دكەڤنـــدا مللەتەكـــێ مەزن و بـــەرزو پیروزن هـــەر ژ هاتنا 

ئیســـامێ كارێن وان یێن جوان هاتینە نیاســـین و پشـــكدارى 

د ڤەكرنێن ئیســـامیدا كرینە و ســـەركردەیێن مەزن د دەولەتێن 

ئەمـــەوى و عەبباســـى ژێ دەركەڤتینە و پلـــە و پایەیێن بەرز ژ 

پادشـــاهێن فارس و ئوســـمانییان وەرگرتینە.....و ئەز نزانم چاوا 

شـــیا ڤـــێ درەوێ ب ئەڤـــان گوتنێن چێكرى بكـــەت)٢٦(«.

 ‌ب نەزان ل قەلەم دانا خەلكێ ئاكرێ؟
ل ســـالا ١٧٤٠ ژ ئەگـــەرى تێكچوونـــا پەیوەندیێـــن حـــاج 

حســـێن پاشـــایێ جەلیلى و بەهرام پاشـــا میرێ بەهدینان لەورا 

دەنگوبـــاس ژ ئاكـــرێ هاتنـــە برین، هیـــچ كەســـەكەك ژ خەلكێ 

ئاكرێ ســـەرەدانا مووســـل نەكرن و ڕەمەزانا خۆ ل مەها شەعبانێ 

گرتـــن، دەمـــێ ئاشـــتى دناڤبـــەرا هـــەردوو میرانـــدا پەیدابـــووى 

حســـێن پاشـــاى نامەیەكا ئاشـــتیێ ب ریێـــا یـــەك ژ میرزاده‌یێن 

خـــۆ هنارتە ئاكـــرێ، ئـــەو ل ڕۆژا ئێكێ ڕەمەزانێ گەهشـــتە ئاكرێ 

دیـــت خەلكـــێ ئاكرێ جەژنـــێ دگێرن و د خـــوون و ڤەدخوون، و 

خـــۆ ب جوانتریـــن جل و بـــەرگ  ڕازاند بوون، ئەوى ژى  پرســـیار 

ژ ئـــەوان كـــر ئەڤـــە چیـــە؟ وان گۆتـــێ رۆژا جەژنـــا ڕەمەزانێیـــە، 

ميـــرزاده‌ی كرە كەنـــى و گوتە وانا ئەڤـــرۆ یەكـــەم رۆژا ڕەمەزانێیە، 

پاشـــى  میـــرێ ئاكرێ نامەیا ئـــەوى وەرگرت و ڤەكـــر دیت بەروارا 

نامەیـــێ ٢٩ شـــەعبانێ یـــە، و ئەوان دیســـان باوەرنەكـــرن هەتا 

زەلامـــەك هنارتنـــە مووســـل و ئەڤ دەنگوباســـە پشتراســـتكرى 

دیـــت كو ڕاســـتە ڕۆژا ئێكـــێ یا رەمەزانێیـــە، لەورا ئـــەوان دووبارە 

ڕۆژیێـــن خـــۆ گرتنـــە ڤـــە و ڕەمەزانـــا ئـــەوان بوونـــە دوو هەیڤ، 

لـــەورا هۆزانڤـــان مەلا قاســـم ڕامـــى یێ مووســـلى گۆت:

قــریـة الـعــقــر خـــربـة البلــــــدان          مـا لـهـم هـمة سوى الهذیـــــــان

مــتـرفوهـا طـغوا فحـق عـلـیها ال          قــول مــن ربـنــا بــكـل هــــــوان

یــكـرمـون الـغـریـب كیـداً و مــكراً         لاكـتـســاب مـن مـاله  بالعیــــان

یــخـضـبون الذقون خوف بیـاض          بـسـواد فـتـبـدى بالألـــــــــــــوان

عـلــموا الـنـاس عـن ابیهم لــغـات           لـیـت شـعري اهم عن الشیـطان

حـیـث سـمـوا النـساء جناً وجـــنوا            حـیـن جـن اللـیل بالعصــــــــیان

نـــقـلـــت عنـهم الـرواة صــحیحـاً          ضـیـعـوا شـهـر صـومهم بالـزمان

حاربوا بالموصل الحديباء بجــهل          وابـاحـوا قـتــــــــــل قــاض ودان

حـیـث صـاموا شعبان وهو بزعــم          صـحـة الصـوم كـان فـي رمـضان

بینـــــــــــمـا أكـلـوا الـصیام أتاهـم          یـوم عـید فتى من الفـــــــــتیــان

بـكـتـــــــاب مـن اـلحــــــدباء فیـه          الـصلح باد من عامل السلـطــان

ِــوان ورأى الـقــــــــوم یـأكـلـون طـعامـاً          بـحـضـور الأمـیـر فـوق الـخــ

قـال: یـا قـوم قد تركتم صیـــــــاماً          هـو فـرض فـی مـحـكم القـــــرآن

فـهــناك الأمـــیــر بحــــــــــــــــمـق          قد قضینا الصیام یا ابن الزوان]![

قال: اقـصـر اخـطـأت و انــظر كـتابا          أرخـوە الـیـك فـي شـعـبـــــــــــان
عـــنــد ذاك الأمـــیــر قــال صــوابــا                عـقل كرمانج عقل كركــــــــدان)٢٧(

واتـــە ئاكرێ گوندەكـــێ بەرفرەهە ئەو ژبلى كارێن شـــێتانە 

و چ تشـــتێن دى بـــۆ ئـــەوان نە گرنگن، ئـــەو د نەزانیـــن و زولما 

پاشـــكەڤتنێدا دژیـــن، ئـــەو ب حیلـــە و فێلان كەســـێن نەنیاس 

میهڤان دكەن داكو مالێ ئەوان ژێ بســـتینن، ژ ترســـا سپیبوونێ 

ڕیهێـــن خۆ ڕەش دكەن...هتد، پاشـــان نەهـ بەیتێـــن دووماهیێ 

هەمـــان چیرۆكا ســـەرى ڤەدگێریت.

پاشـــان دبێژیـــت مـــن گۆتـــێ: »ئەڤە یـــا ژ ئـــەوان دوور 

نینـــە، كا چـــاوان وەكـــى ئەڤـــێ ب ســـەرێ خەلكـــێ تەلەعفەر 

هاتـــى ڕۆژا ئەینـــى ل بەر ئـــەوان بەرزە بوو و پرســـیار ژ ئێكدوو 

دكـــرن ئـــەرێ كیـــژ رۆژ ئەینـــى یـــە؟ هنـــدەك ژ ئـــەوان گۆتـــن 

ئەڤـــرۆ ئەینییـــە و هندەكێـــن دى گۆتن ســـوبەهى و هندەكێن 

دى گۆتـــن دووهـــى بـــوو، لـــەورا نەچاربـــوون كەســـەك هنارتە 

مووســـل داكـــو پرســـیارێ ژ موفتیێ مووســـل بكـــەت، موفتى 

بـــۆ وانـــا نڤیســـا و پشـــتى هنگى هـــەر ڕۆژ هـــزرا خـــۆ د ڕۆژا 

پاشـــتر دا دكـــەن داكـــۆڕۆژا ئەینـــى ژبیـــر نەكـــەن!)٢٨(«.

یا ئاشـــكەرایە ئەڤـــە چیرۆكـــەكا ڤەهاندییە بتنـــێ مەرەم 

پـــێ كێمكرن و ب نەزان ل قەلەمدا خەلكـــێ بەهدینانە، ئەگەر نە 

ئـــەو بۆ خۆ  د جهەكێ دیدا شـــوونا بێژیت »ئـــەو زەلامێ چوویە 

مووســـل دووڤچوونـــێ بكـــەت....» نڤیســـایە »چـــوو مووســـل 

پرســـیار ژ قـــازى كر و قـــازى دنامەیەكێدا نڤیســـى ئەڤـــرۆ ڕۆژا 

ئێكێ یـــا رەمەزانێ یـــە! و ل گەل ئەوى هنـــارت)٢٩(.« ئه‌لعومه‌رى 

وەك هـــەر جار زێدەرەوى د ســـڤكاتیكرن و ڕەشـــكرنا كوردان كریە 

و چیرۆكا ســـەرى ل گەل كوردان ناگونجیـــت)٣٠( وەك دهێتە زانین 

ژ بەرچاڤتریـــن ڕەوشـــت و تیتالێـــن كـــوردان ب ئايینـــێ خـــۆ ڤە 

گرێدایێ بوون و بنەجهكرنا رێورەســـمێن ئیســـامێ كێم كەســـێن 

نڤێژنەكـــەر د نـــاڤ كـــوردان دا هەبوون، و یێن رژد بوون ل ســـەر 

دانـــا زەكاتـــێ و مەهـــا رەمەزانـــێ مەهـــەكا پیـــرۆز بـــوو و ناهێتە 

وەســـفكرن)٣١(، چێدبیـــت د ئەوى ســـەردەمى دا ژ بـــۆ زانینا مەها 

رەمەزانـــێ  شاشـــى د رۆژەكێ یـــان دوو رۆژان دا هاتبیتە كرن، لێ 

مەهـــەكا تـــەواو كارەكە دوور ژ ڕاســـتیێ، نەخاســـمە موســـلمانان 

هەموویـــان پێكڤە چاڤدێرییا هەیڤێ دكـــرن داكو ئەڤێ مەهێ ب 

ڕێـــك و پێك ئەدابكـــەن)٣٢(، ب تایبەتى ئاكـــرێ خواندنگەهێن خۆ 

هەبووینـــە ژمارەیـــەكا بەرچاڤ یا خواندەڤان مەلا و ڕەوشـــەنیبران 

ل باژیـــرى هەبووینە هەتا ئەڤى ســـەردەمى ب دەهان بەرهەمێن 

ئەوان یێـــن جودا جودا بەردەســـتن)٣٣(.

د پەرتـــووكا الغايـــة البيـــان فـــي مناقب ســـليمان دوور ژ 

بابەتێن شـــۆش و شەرمنێ ئاماژە ب كێشـــەیا دناڤبەرا ئیسماعیل 

پاشـــا و برایێـــن ئـــەوى كـــو هیـــچ پەیوەنـــدى ب بابەتـــێ ئەڤان 

هـــەردوو گوندانڤـــە نینە، بڤێ هۆزانـــا پڕ كەرب و كین  بەحســـێ 

خەلكێ شـــووش و شـــەرمنێ دكەت و تێدا ئەوان ب نەزان و گێل 

و بـــێ فام و عه‌قل ســـڤك بنـــاڤ دبەت.

خلنی حدیث شـوش و شـرمن         ان فـی اهـلـها الـجـنـون تـبـیـن

كـل كـرد فـیـهـا یـریــك فــنــونـا         مـن جـنـون بـفـرط جـهـل تزین

كـل عـلـق بـهـا اذا مــا تـــمـشى          زلـــزل الارض ثــقـلـه ثـم  اوهـن

قــد مـلا راســه غــضــونا ووردا         اعــجـز الـبـغـل حـمـلـه وبـه آنْ
واذا جــاش بــالــغــرام وغــنـــا           خلته بومة رقت فوق دخشن)٣٤(

بەرۆڤاژى ئه‌لعومه‌رى هەر ژ كەڤندا شوۆشـــێ ب وەلاتێ زانا 

و مەلا و شـــاعران دهێتە نیاسین شێخ شەمسەدینێ شووشى كو 

ب »رەهبەرێ ســـەردەمى« دهاتە نیاســـین، شێخ یوونسێ شۆشى 

و برایێ ئەوی عەبدوللاهـ شووشـــى، عەبدولرەحمان شووشـــى كو 

ب »شـــیخ الاســـام« دهاتـــە نیاســـین و كـــورێ و ئیســـام زانا و 

رەوشـــەنبیر و نڤیســـەرەكێ باش بوو چەندێن پەرتووك نڤیســـینە 

و هەروەهـــا تاهیـــرێ شووشـــى زانـــا و شـــاعر بوویـــە)٣٥(.

 ‌بـــێ رێزیكـــرن ب كـــوردان  ب گشـــتى و خه‌لكـــێ 
بەهدینـــان ب تایبەتـــى :

دەمـــێ ئەو بەحســـێ ئاڤەدانـــى و لایەنێ شارســـتانى یێ 

میرگەهـــا بەهدینان دكـــەت ئاماژە ب چەنـــد گوندەكێن ئامێدیێ 

دكـــەت، ئێـــك ژوان گوندێ درگنى)٣٦( د بێژیـــت: » گوندێ درگنى ژ 

گوندێـــن ئامێدیـــێ یە ئەو ڤەخوارنێن بـــاش و قەلاوینێن رەش 

و گوزكێـــن ســـۆر دروســـت دكەن، ســـوبحان ژ بـــۆ خودایێ ڤێ 

كۆما گوهــــدرێژان و ئەڤان پیشەســـازیێن جوان!!)٣٧(«. 

“ئەگەر ئەڤ ڤەگێرانە راســـت بیت، مافێ 
مێژوونڤیـــس  وەك  بـــوو  ئه‌لعومـــه‌رى 
ئەڤـــێ ڕوودانـــێ وەك خـــۆ تۆماركـــەت، 
لـــێ ئەو بخـــۆ راســـتیەكێ بۆ مـــە ددەتە 
دیاركرن ئـــەوژى ئـــەوە ئه‌لعومه‌رى بخۆ 

كەســـەكێ ڕەزیـــل و چـــرووك بوو”

گونـــدێ درگنـــی گوندەكـــە ســـەر ب  دەڤـــەرا نهێلێڤە كو 

ئاكنجیێـــن ئـــەوێ ئاشـــووریێن نەســـتوورینە و ئێـــك ژ گوندێـــن 

كەڤنارێـــن دەڤـــەرێ یە، ژبەر كـــو تاكە گوند بـــوو ل ئەڤێ دەڤەرێ 

ژیـــارا ئەوان یا گرێدایێ بوو ب كارێن جوان و پیشـــەیێن دەســـتى 

وەك دروســـتكرنا ئامانێـــن ئاخـــێ بـــوو ئەڤێ چەنـــدێ وەكریە كو 

ئامێدیێ ب ئەڤێ  پیشەســـازیێ ناڤدار ببیت)٣٨(، زێدەبارى هندەك 

جۆرێـــن ڤەهاندنـــێ  و ئـــەو ڤەخوارنێن ژ فێقى دهاتنە دروســـت 

كـــرن، ئه‌لعومه‌رى دیتیە درگنـــى ژى ســـەر ب ئامێدییڤەیە، لەورا 

ب كـــەرب و چـــاڤ پێنەرابوون ئـــەڤ ئاخڤتنا شكەســـتى كریە، د 

دەمەكیدا ئەو بخۆ كارێن ئەوان ب جوانى ل قەلەم ددەت. 

ل ســـالا ١٧٨٧ دناڤبەرا ئیســـماعیل پاشـــا و برایێن ئەوى 

دا هەڤڕكییـــەك ل ســـەر دەســـتهەلاتێ پەیـــدا دبیـــت، یاســـین 

ئه‌لعومـــه‌رى كورتیەكـــێ ژێ ڤەدگێریـــت و دبێژیت : شـــرۆڤەكرنا 

ئەڤـــێ ڕوودانـــێ یـــا درێـــژە و چ مفـــاى ناگەهینیتە مـــە، ئەم 

بەحـــس بكەیـــن چونكە ئـــەو كوردن!

شاعر دبێژیت :

رایت بالـنوم ابـــى آدم         صلى علیه للاهـ ذو الفضل

فقال حوی امكم طالق         ان كـانـت الاكراد من نسل

• واتـــە مـــن د خەونا خۆدا بـــاب ئادەم )ســـاڤێن خۆدێ ل 	

ســـەر بن( دیـــت، گۆت: دایـــكا هەوە حـــەوا یـــا بەرداییە، 

ئەگەر كورد ژ نڤشـــێ ئـــەوێ بن!

 ‌هندەك ژ گۆتنێن ئەوی
»ئەگـــەر خێـــر د ســـە رێ كـــوردان دا هەبایـــە دا خـــۆدا 

ئـــەوان« دەتـــە  پێغەمبەرەكـــى 

»هەردەمـــێ تـــە دیت زانا یێ نـــەدار و هـــەژارە و نەزان و 

زەنگیـــن دەولەمەندە ل ئەوى دەمى بزانـــە كوردان ڕیێا د 

ناڤبەرا ئەرد، و ئەســـمانان گرتیە«

»تێكەلى و هەڤالینییا كوردان خرابى ل دووڤدا دهێت« 

»هەردەمـــێ تـــە دیت كەســـەك ژ كوردان بوویـــە میر، دێ 

ڕۆژا دووماهیـــێ هەلێت«

»سێ تشت خرابكار و تێكدەرن ئەو ژى مشك و جرد و كورد«

»كورد كەرێن خوداینە ل چیایی«
»ئارامییا مرۆڤى د دووركەڤتن ژ كوردێن بەهدینان دایە«)٣٩(

دووڤچـــوون هاتیـــە كـــرن ژ بۆ ئـــەوێ چەنـــدێ ئایا ئەڤ 

گۆتنـــە دنـــاڤ كەلتـــوورێ مووســـلیاندا هەنە یان ژ لایێ یاســـین 

ئه‌لعومه‌ریڤـــە هاتینە چێكریـــن؟ بێگومان هـــەر مللەتەكى گۆتن 

و پەندێـــن خـــۆ یێـــن پێشـــینان هەنـــە و گەلـــەك جـــاران ئەڤ 

گۆتنـــە ڕەنگڤەدانـــا ژیانـــا ئـــەوى مللەتییە، مووســـلییان ژى وەك 

هـــەر مللەتەكـــێ دى ب هـــزاران گۆتـــن و پەنـــد هەنـــە و هەموو 

هاتینـــە تۆماركـــرن، لـــێ ئەڤ گۆتنێـــن ئه‌لعومه‌رى یێـــن پڕ كەرب 

و كیـــن هەمبەر كوردان ب گشـــتى و بەهدینـــان ب تایبەتى نە د 

په‌رتـــووكا )معجـــم أمثال الموصـــل العامة( كـــو دوو بەرگە و نە 

د )المـــردد من الأمثـــال العامـــة الموصلیة( نه‌هاتينـــە دیتن)٤٠(، 

لەورا دشـــیان دایـــە بهێتە گۆتن كو ئەڤ گۆتنـــە ژ ڕەنگڤەدانا ژیانا 

ئه‌لعومـــه‌رى بخـــۆ پەیدابووینـــە و ژ ئەنجامێ ئـــەوێ كەرب و كینا 

جەلیلییـــا كریە د دلـــێ ئەویدا. 

 ‌كێمكرنا خەلكێ زاخۆ
دكـــەت  زاخـــۆ  بەحســـێ  دەمـــێ  دا  المـــرام(  )غایـــة  د 

دبێژیـــت: »خەلكـــێ ئـــەوێ كوردێن موســـلمانن، لـــێ د بەرێدا 

میرێـــن زاخۆ جوهی بـــوون چونكـــە میرێن بەهدینـــان ژ لایێ 

ئایينیڤـــە د لاواز بـــوون، و خەلكـــێ ئـــەوێ كێم مێشـــكن، ئەو 

نزانن ڕاســـتى و خەلەتییان ژێك جودا بكەن«، پاشـــان شێعرەكا 

پـــڕ كـــەرب و بـــێ ڕێـــز ل دور خەلكـــێ زاخـــۆ دبێژیـــت:

قاتل للاهـ اهل زاخو هل كلاب      سرقوا سرجي و مجموع الدواب

شـأنــهـم قــطــع طـریـق لـلــوری          وكـــــذا ســـرق عـــمـائــم وثـیـاب

جـــمــعــوا كـل قـبـیـح عـنـدهم             واســــتـــبـاحوا الحرام فی الكتاب

فــــعـــقـــــول لــــهــــم قـــاصـرة                   دأبــــهــم نــبـحــاً كـنـبـح للـكـلاب

واذا حـــل غــــریــبــاً عــنــدهــم              حــــل أســـــوأ حـــــال وعــــــذاب
وتــرى كــل یــهــود عـــنـــدهــم             یــسـبـق الـحـاكم فیهم اذا ناب)٤١(

“ل ســـالا ١٧٨٧ دناڤبـــەرا ئیســـماعیل پاشـــا و 
برایێن ئەویدا هەڤركییەك ل ســـەر دەستهەلاتێ 
پەیدا دبیت، یاســـین ئه‌لعومـــه‌رى كورتیەكێ ژێ 
ڤەدگێریت و دبێژیت شـــرۆڤەكرنا ئەڤێ ڕوودانێ 
یـــا درێژە و چ مفـــاى ناگەهینیتە مە ئەم بەحس 

ئـــەو كوردن” بكەین چونكە 

چ پێنەڤێـــت دەڤـــەرا زاخۆ، هەر ژ كەڤندا جهێ زانســـت و 

زانینێ بوویـــە چەندین خواندنگەهـ ل دەڤـــەرێ بەلاڤبووینە وەك 

خواندنگەهێن شیلانێ، شـــەرانش، ئەرمشت، رووسێ، و هەردەم 

میـــر و خەلكێ وێ رێـــز ل زانا و رێڤینگان گرتیـــە)٤٢(، و كۆمەكا زانا 

و مـــەلا و خواندەڤانـــان د ڤـــان خواندنگەهێن ئامـــاژە پێكرى دا 

ڕابووینـــە و بووینـــە ڕێنیشـــادەر و ناڤەندەك زانســـتى ل دەڤەرێ 

ژ ئەوانا شـــێخ عەبدولســـەمەدێ شـــیلانى هند كەســـەكێ زانا و 

مـــەزن بوو هەتـــا ئـــەوى ڕادەى کـــو پەیوەندى ل گەل ســـولتانێ 

ئوســـمانى هەبـــوون، هەروەهـــا كـــورێ ئـــەوى مـــەلا ئەحمەدێ 

شـــیلانى)٤٣(، و عەلى كورێ محســـن شـــیلانى خودانـــێ پەرتووكا 

)خلاصة الحســـاب()٤٤(، و عەبـــدال كورێ ئەبوبەكرێ شەرانشـــى 

یێ ســـندى)٤٥(، و شـــێخ محەمەدێ شەرانشـــى خودانێ )شـــرح 

الشمســـیة( و چەندیـــن زانا و مەلایێن تورەڤانێن دى)٤٦(، ل ســـالا   

١٧٧٢شـــێخ تەهایێ بالیســـانى دەمێ د زاخـــۆ ڕدبووریت ئێك ژ 

ماقوولێـــن زاخـــۆ ڕێـــزەكا مەزن دایـــێ و برە پارەیەك پێشكێشـــى 

ئـــەوى كریـــە داكو د گەشـــتا خۆ یا زانســـتى دا خەرج بكـــەت)٤٧(، 

ئەڤـــە ئەوێ چەنـــدێ دگەهینیت كـــو خەلكێ دەڤـــەرا زاخۆ حەز 

ژ زانســـتى و زانینێ كریە. هه‌روه‌ســـا هه‌ر ژ ســـالێن ده‌ســـتپێكێ 

یـــێ ده‌ســـتهه‌لاتا ئوســـمانیان ل زاخـــۆ هه‌تـــا كه‌ڤتنـــا میرگه‌ها 

به‌هدینـــان، چ جـــاران كه‌ســـه‌كێ جوهـــی حوكم ل زاخـــۆ نه‌كریه 

و ئـــه‌ڤ چه‌نـــده‌ ب ئاشـــكه‌رایی د توومارێـــن فه‌رمیێـــن ده‌وله‌تا 

نڤیسین. ئوســـمانیدا ‌هاتینه‌ 

ل دووماهیێ دیاردبیت هەتا چ ڕادە نیاســـینا نیڤسەرى و 

شـــێوازێ نڤیســـین بۆ خواندەڤـــان و ڤەكۆلەرى بـــەرى كو ئەو پێ 

داخبارببیت گرنگە ، لەورا بەرچاڤ وەرگرتنا ئەوێ ژینگەها نڤیســـەر 

تێـــدا پەروەردەبـــووى و لایەنێ ئەوى یێ هـــزرى و دەروونى هندى 

شـــیاندا بیت، دێ پتر پشتڕاســـتى و ڤەرەڤاندنا گۆمانێ بۆ مرۆڤى 

پەیداكـــەت و بارگرانییـــان بـــۆ ڤەكۆلەرى كێمتـــر لێكەت. 

یاســـین ئه‌لعومـــه‌رى ژى ژ ئـــەوان مێژوونڤیســـایە، یێـــن 

كـــو ب بنەمـــالا جەلیلییـــان ڤـــە گرێدایـــی ئەوێـــن  دژى میرێن 

بەهدینان، لەورا هەتا ڕادەیەكى ب تێكدان و شـــێواندنا پشـــكەكا 

مێژوویـــا كـــوردان ڕابوویە، لـــەورا نابیت ئەو هـــزرە بهێتە كرن هەر  

تشـــتەكێ ئه‌لعومـــه‌رى گوتبیت راســـتە، ئەڤجا فـــەرە خواندەڤان 

و ڤەكۆلـــەر ژ ئەڤـــێ چەنـــدێ هشـــیاربیت و بزانن كـــو ناڤبرى نە 

كەســـەكێ بێ لایەن بـــوو، وەك هندەك وەســـان هزردكەن یان ب 

مێژوونڤیســـێ مەزن ددەنە نیاســـین، گەلەك جـــاران ئه‌لعومه‌رى 

ئـــەڤ میژوویـــە بێـــی كارتێكرنـــا لایەنەكـــى نڤیســـیە دێ بینـــى 

ڕســـت گۆتیە، لێ دەمـــێ ئەڤـــێ پەرتووكێ بۆ بنەمـــالا جەلیلییان 

د نڤیســـیت تشـــتەكى دى گۆتیـــە، ل دووماهیـــێ ژبیرنەكەین ل 

گـــور ئەڤـــا ئاماژە پێهاتیـــە دان ئـــەوێ چەنـــدێ ڕاناگەهینیت كو 

ناڤبـــرى هەر تشـــتەكێ ل دور بەهدینان نڤیســـیبیت نەڕاســـتە، 

مێژووینـــە)٤٨(. ڕاســـتیێن  ژى  مـــەزن  پشـــكەكا  بەلكـــو 

“ئەگـــەر ب هـــوورى بهێتە تەماشـــەکرن، ئەڤ ڕوودانە ب ســـێ 
شـــێوازێن جودا هاتیـــە ڤەگێران، هـــەر جارەکێ ب شـــێوازەکێ 
کوردێـــن بەهدینـــان ب نـــەزان ل قەلـــەم داینە، پاشـــان د دوو 
بەروارێـــن جیاوازدا ئامـــاژە ب ئەڤێ روودانـــێ دکەت جارەکێ ل 
ســـالا ١٦٣٧ و جارەکێ ل ســـالا ١٦٣٨، یا ژ ئەڤێ کومباختر ئەوە 
د ژێدەرێ ئێکێـــدا ڤەکرنا بەغداد هاتیە و ژێـــدەرێ دووماهیێ 

ڤەکرنـــا ڕەوانێ هاتیە”

